
UUM ONLINE: Dua naskah buku karya Pengarah Muzium UUM, Dr. Mohd Kasri Saidon telah dilancarkan
baru-baru ini yang memaparkan sejarah dan juga belasungkawa kepada pakar sejarah Kedah.

Dua buku tersebut ialah Sejarah Penelitan Pembinaan Negara Bangsa yang merupakan buku
belasungkawa Prof. Madya Dr. Mohd Isa Othman dan Alor Setar Dalam Warna Kemeriahan Silam yang
mana ia dihasilkan bersama Prof. Dr. Ishak Saat dari Universiti Pendidikan Sultan Idris (UPSI).

Pelancaran Buku-buku Terbitan Lembaga Muzium Negeri Kedah dan Program Sembang Sejarah itu telah
disempurnakan oleh Pengerusi Jawatankuasa Belia dan Sukan, Pelancongan, Seni dan Budaya,
Pembangunan Usahawan, Mohd Asmirul Anuar Aris di Muzium Negeri Kedah.

Dr. Mohd Kasri berkata, Sejarah Penelitian Pembinaan Negara Bangsa adalah karya beliau bersama Prof.
Dr. Ishak sebagai tanda penghargaan kepada Prof. Madya Dr. Mohd Isa Othman yang merupakan seorang
ahli sejarah Kedah, manakala buku Alor Setar Dalam Warna Kemeriahan Silam terbahagi kepada tiga
seksyen yang lebih bersifat bacaan santai tentang sejarah.

Menurutnya, penulisan buku itu mengambil masa yang agak lama untuk dihasilkan kerana perlu penelitian
termasuk mendapatkan sumber yang lebih tepat.

Katanya, beliau berharap kisah sejarah yang dihasilkan itu akan mendapat perhatian masyarakat dan
membina jati diri setiap pembaca khususnya.

Selain itu, buku Alor Setar Dalam Warna Kemeriahan Silam turut memuatkan tulisan Perdana Menteri, Tun
Dr. Mahathir Mohamad; bekas Timbalan Menteri Kewangan, Allahyarham Dato' Dr. Afifuddin Omar dan
bekas Menteri Penerangan, Allahyarham Tan Sri Zainuddin Maidin serta penulis lain.

